[image: armenia_small_emblem[1]]
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐ

Երևան-0010, Հանրապետության հր. Կառավարական տուն 3
“.......” ........................ 2025թ.					N................................. - Լ

Հ Ր Ա Մ Ա Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՊԵՏԱԿԱՆ ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ԶԱՐԳԱՑՄԱՆՆ ՈՒՂՂՎԱԾ ԾՐԱԳՐԵՐԻ ԵՎ ԴՐԱՆՑ ՖԻՆԱՆՍԱՎՈՐՄԱՆ ԱՌԱՋՆԱՀԵՐԹՈՒԹՅՈՒՆՆԵՐԻ ԿԱՐԳԸ ՀԱՍՏԱՏԵԼՈՒ ՄԱՍԻՆ

 Ղեկավարվելով «Ավտոմոբիլային ճանապարհների մասին» օրենքի 4-րդ հոդվածի 1-ին մասի «ժ» կետով և նկատի ունենալով Հայաստանի Հանրապետության վարչապետի 2019 թվականի հունիսի 1-ի թիվ 659-Լ որոշմամբ հաստատված հավելվածի 19-րդ կետի 20-րդ ենթակետի պահանջները՝

ՀՐԱՄԱՅՈՒՄ ԵՄ

1. [bookmark: _Hlk82711807]Հաստատել Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը՝ համաձայն հավելվածի։
2. Սահմանել, որ սույն հրամանի 1-ին կետով հաստատված կարգը կիրառվելու է 2025 թվանանի և դրան հաջորդող տարիների Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացման առաջնահերթությունների որոշման համար։

        ՆԱԽԱՐԱՐ՝                                                          Դ. ԽՈՒԴԱԹՅԱՆ
ք. Երևան 
Հավելված 
ՀՀ տարածքային կառավարման և
 ենթակառուցվածքների նախարարի 
2025 թվականի
————— - ի N—— -Լ հրամանի


ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՊԵՏԱԿԱՆ ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ԶԱՐԳԱՑՄԱՆՆ ՈՒՂՂՎԱԾ ԾՐԱԳՐԵՐԻ ԵՎ ԴՐԱՆՑ ՖԻՆԱՆՍԱՎՈՐՄԱՆ ԱՌԱՋՆԱՀԵՐԹՈՒԹՅՈՒՆՆԵՐԻ 

1.  ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով (այսուհետ՝ կարգ) հաստատվում է Հայաստանի Հանրապետության ընդհանուր օգտագործման պետական ավտոմոբիլային ճանապարհների և արհեստական կառույցների (այսուհետ՝ ավտոմոբիլային ճանապարհներ) զարգացմանն ուղղված ծրագրերի և դրանց իրականացման համար կատարվող ֆինանսական ներդրումների տեղաբաշխման՝ ռազմավարական տարբեր չափորոշիչների վրա հիմնված առաջնահերթությունները:
2. Ճանապարհային ենթակառուցվածքի և դրա առանձին հատվածների զարգացման համար հատկացվող ֆինանսավորման տեղաբաշխումը պետք է իրականացվի նախատեսվող ներդրումների տնտեսական արդյունավետությունից ելնելով:
3. [bookmark: _Hlk82711908]Սույն կարգի նպատակն է սահմանել տվյալ տարվան հաջորդող տարվա Հայաստանի Հանրապետության ընդհանուր օգտագործման պետական ավտոմոբիլային ճանապարհների և զարգացման առաջնահերթությունների (այսուհետ՝ առաջնահերթություն կամ առաջնահերթություններ) որոշման հիմնական ուղղությունները և դրանց զարգացման համար կատարվող ֆինանսական ներդրումների տեղաբաշխման՝ ռազմավարական տարբեր չափորոշիչների վրա հիմնված առաջնահերթությունների որոշման մեխանիզմները (մեթոդաբանությունը):
4. [bookmark: _Hlk82712576]Սույն կարգով առաջնահերթությունների որոշման մեխանիզմների կիրառումը որոշում կայացնողներին հնարավորություն են տալիս ճանապարհաշինության ոլորտի քաղաքականության առանցքային նպատակների (չափանիշների) նկատմամբ իրականացնել բազմազան ներդրումային տարբերակների (նախագծերի) գնահատում՝ կիրառելով որոշումների կայացման բազմաչափանիշային վերլուծության (այսուհետ՝ ԲՉՎ) շրջանակը:
5. [bookmark: _Hlk190169893]Սույն կարգի իմաստով ԲՉՎ-ն թափանցիկ որոշումների կայացման համար քաղաքականություն մշակողներին աջակցող գործիք է, որը նպատակ ունի բացահայտելու ներդրումների նպատակները  և համեմատելու այդ նպատակների հետ տարբեր ներդրումային տարբերակների կիրառելիությունը, որը քաղաքականություն մշակողները կարող են օգտագործել հիմնավորված որոշում կայացնելու համար: 
6. [bookmark: _Hlk82712483]Սույն կարգով ներկայացված ԲՉՎ շրջանակը կիրառելի է միայն ճանապարհային ցանցի պարբերական և տեղայնացված բնույթ կրող և նախագծային լուծում պահանջող ճանապարհաշինական աշխատանքների համար:

2. ԲԱԶՄԱՉԱՓԱՆԻՇԱՅԻՆ ՎԵՐԼՈՒԾՈՒԹՅԱՆ ՇՐՋԱՆԱԿԸ
 
7. ԲՉՎ շրջանակը բաղկացած է՝
1) չափանիշներից, որոնք պետք է հիմնված լինեն և համապատասխանեն ճանապարհային ոլորտի քաղաքականության հիմնական նպատակների վրա, չկրկնեն միմյանց և դրանց քանակը պետք է լինի կառավարելիի սահմաններում.
2) չափանիշների ցուցիչներից, որոնք նախատեսված են ներդրումների հավանական արդյունավետության չափման համար և պետք է ունենան գնահատման միջակայքեր և դրանց նկարագրման համար անհրաժեշտ տվյալները պետք է լինեն մատչելի և հեշտ հավաքագրվող.
3) ցուցիչների միավոր սանդղակներից, որոնք ծառայում են տարբեր միավորներով չափված չափանիշները միմյանց հետ համեմատելու համար, ընդ որում՝ որքան մեծ է ցուցիչի արժեքը, այնքան բարձր է գնահատման միավորը․
4) չափանիշների կշիռներից, որոնք սահմանվում են Հայաստանի Հանրապետության ընդհանուր օգտագործման պետական ավտոմոբիլային ճանապարհների՝ կառավարման մասով պետական ճանապարհային մարմնի կողմից, արտահայտում են չափանիշների հարաբերական կարևորությունը միմյանց նկատմամբ և դրանց հանրագումարը պետք է լինի 1 ամբողջ միավոր:
8. ԲՉՎ շրջանակը մշակվում է հետևյալ քայլերի հաջորդականությամբ․
1) Քայլ 1. Չափանիշների ցանկի կազմում և համաձայնեցում` հիմնվելով ոլորտի քաղաքականության հիմնական նպատակների վրա․
2) Քայլ 2. Յուրաքանչյուր չափանիշի համար ներդրումների հավանական արդյունավետությունը չափելու համապատասխան քանակական կամ որակական ցուցիչների սահմանում՝ հաշվի առնելով տվյալների մատչելիության հնարավորությունը․
3) Քայլ 3. Յուրաքանչյուր ցուցիչի համար միավորների սանդղակի մշակում: Կախված գնահատման անհրաժեշտ մանրամասնության մակարդակից` սանդղակը կարող է լինել տարբեր (օրինակ՝ 0-ից 100, կամ 10-ական քայլերով աճողական կամ պարզապես՝ 1, 2, 3 և այլն): Այս քայլը թույլ է տալիս քաղաքականության՝ տարբեր միավորներով չափված նպատակները համեմատել միմյանց հետ․
4) Քայլ 4. Յուրաքանչյուր չափանիշի համար կշռի սահմանում, որը պետք է արտացոլի քաղաքականության մի նպատակի (չափանիշի) հարաբերական կարևորությունը մյուսի համեմատությամբ․
5) Քայլ 5. ԲՉՎ շրջանակի գործնական կիրառում՝ տվյալ ներդրման դեպքում նախապատվությունը տալով առավել բարձր արդյունավետ և օգտավետ կշռված միավոր ունեցող տարբերակներին և համոզվել արդյունքների իրատեսության մեջ: Հակառակ դեպքում կարգավորել 1-ից 4 քայլերը:
9. ԲՉՎ շրջանակը յուրաքանչյուր տարի կարող է վերանայվել՝ կապված չափանիշների վերլուծության շրջանակի փոփոխության հետ։
10. Միջպետական և հանրապետական նշանակության ավտոմոբիլային ճանապարհների առաջնահերթությունների որոշման համար հիմք են հանդիսանում՝
1) ճանապարհների ուսումնասիրությունների և հետազոտությունների վերլուծություն իրականացնող կազմակերպության կամ մարմնի կողմից  հավաքագրված, ամփոփված և համադրված տվյալների հիման վրա էլեկտրոնային HDM-4 տնտեսագիտական վերլուծությունների մոդելի կիրառման միջոցով ուսումնասիրման  տարվան հաջորդող երկրորդ տարվա համար ճանապարհաշինական աշխատանքների առաջարկվող ճանապարհահատվածների կարճաժամկետ և միջնաժամկետ ծրագիրը (այսուհետ՝ Ծրագիր)․
2) Ազգային ժողովի պատգամավորներից (խմբակցություններից), պետական և տեղական ինքնակառավարման մարմիններից և այլ կազմակերպություններից, քաղաքացիներից միջպետական կամ հանրապետական նշանակության ավտոմոբիլային ճանապարհների վիճակի վերաբերյալ ստացված գրությունները, դիմումները և բողոքները։ 
11. Միջպետական և հանրապետական նշանակության ավտոմոբիլային ճանապարհների դեպքում բազմաչափանիշային վերլուծության համար կիրառվում են գնահատման հետևյալ չափանիշները․
1) տնտեսական արդյունավետություն․
2) այլընտրանքային ճանապարհ․
3) ճանապարհի ինտենսիվություն․
4) հանրային ազդեցություն։
12. Եթե Ծրագրում ներառված չեն սույն կարգի 10-րդ կետի 2-րդ ենթակետում նշված միջպետական կամ հանրապետական նշանակության ավտոմոբիլային ճանապարհների վիճակի վերաբերյալ ստացված ճանապարհների կամ ճանապարհահատվածների վերականգման վերաբերյալ առաջարկությունները, ապա Հայաստանի Հանրապետության տարածքային կառավարման և ենթակառուցվածքների նախարարությունը (այսուհետ՝ Նախարարություն)  գրությամբ դիմում է ճանապարհների ուսումնասիրությունների և հետազոտությունների վերլուծություն իրականացնող կազմակերպությանը կամ մարմնին այդ ճանապարհների (ճանապարհահատվածների) մասով էլեկտրոնային HDM-4 տնտեսագիտական վերլուծություն իրականացնելու և Նախարարություն ներկայացնելու համար։
13. Մարզային (տեղական) նշանակության ավտոմոբիլային ճանապարհների առաջնահերթությունների որոշման համար հիմք են հանդիսանում՝
1) մարզերի և համայնքների զարգացման ծրագրերը․
2) Հայաստանի Հանրապետության վիճակագրական կոմիտեի կողմից տրամադրված տվյալ մարզի աղքատության մակարդակի տվյալները․
3) մարզում ճանապարհահատվածի վիճակի «վատ» գնահատական ունեցող մարզային (տեղական) ճանապարհները․
4) մարզում տվյալ բնակավայրին կապող այլընտրանքային ճանապարհը
5) տվյալ մարզային (տեղական) ճանապարհի ինտենսիվությունը
6) Ազգային ժողովի պատգամավորներից (խմբակցություններից), պետական և տեղական ինքնակառավարման մարմիններից և այլ կազմակերպություններից, քաղաքացիներից մարզային (տեղական) նշանակության ավտոմոբիլային ճանապարհների վիճակի վերաբերյալ ստացված գրությունները, դիմումները և բողոքները։
14. Մարզային (տեղական) նշանակության ավտոմոբիլային ճանապարհների դեպքում բազմաչափանիշային վերլուծության համար կիրառվում են գնահատման հետևյալ չափանիշները․
1) ճանապարհային հաղորդակցության բարելավում,
2) աղքատության մակարդակը,
3) տարածաշրջանների համաչափ զարգացում,
4) այլընտրանքային ճանապարհը,
5) ճանապարհի ինտենսիվությունը,
6) հանրային ազդեցություն։
15. Ճանապարհային հաղորդակցության բարելավումը՝
1) վերաբերում է բնակչությանը դեպի հիվանդանոցներ, կրթօջախներ, շուկաներ, աշխատավայրեր, սպասարկման ծառայություններ, մշակութային և այլ հաստատություններ որակյալ ճանապարհային հաղորդակցությամբ ապահովմանը.
2) բարենպաստ պայմաններ է ստեղծում մասնավոր, հանրային և մասնավոր տրանսպորտի զարգացման համար, որը նպաստում է նաև գործարար միջավայրի ձևավորմանն ու զարգացմանը, տեղական տնտեսության զարգացմանը և հնարավորություն ստեղծում նոր աշխատատեղեր ստեղծելու համար․
3) կարևոր ռազմավարական նպատակ է գյուղական վայրերում բնակեցված միջավայրը զարգացնելու համար․
4) բնորոշվում է «Շահառու բնակչության թիվը» ցուցիչով՝ հիմք ընդունելով վարչական ռեգիստրի տվյալները:
16. Տնտեսական արդյունավետությունը՝
1) հաշվարկվում է ծրագրի իրականացման ծախսերը համեմատելով արդյունքում տրանսպորտային միջոցների շահագործման ծախսերի և ժամանակի խնայողությունների հետ․
2) բնորոշվում է «Ներքին շահութաբերության նորմա» ցուցիչով կամ ներդրումների և օգուտների զուտ ներկա արժեքով, որը որոշվում է տնտեսագիտական վերլուծությամբ։
17. Աղքատության մակարդակը՝
1) վերաբերում է ճանապարհների վիճակի բարելավման և զարգացման միջոցով մարզերի աղքատության մակարդակի մեղմանը,
2) բնորոշվում է «Մարզում աղքատության մակարդակը» ցուցիչով՝ հիմք ընդունելով Հայաստանի Հանրապետության վիճակագրական կոմիտեի www.armstat.am պաշտոնական էլեկտրոնային կայքում հրապարակված տվյալ մարզի աղքատության մակարդակի տվյալներով։
18. Տարածաշրջանների համաչափ զարգացումը՝
1) վերաբերում է ճանապարհների վիճակի բարելավման և զարգացման միջոցով մարզերի միջև տնտեսական և սոցիալական զարգացման առկա տարբերությունները մեղմելուն․
2) բնորոշվում է «Մարզում վիճակի «վատ» գնահատական ունեցող մարզային (տեղական) ճանապարհների կշիռը մարզային (տեղական) ճանապարհային ցանցում» ցուցիչով, որը որոշվում է ճանապարհների ամենամյա ուսումնասիրության արդյունքում։
19. Այլընտրանքային ճանապարհ՝ բնորոշվում է որևէ բնակավայրին կամ համայնքին կապող այլընտրանքային ճանապարհների առկայությամբ։
20. Ճանապարհի ինտենսիվությունը բնորոշվում է տվյալ ճանապարհի կամ ճանապարհահատվածի ինտենսիվությամբ։
21. Հանրային ազդեցություն՝ Ազգային ժողովի պատգամավորներից (խմբակցություններից), պետական և տեղական ինքնակառավարման մարմիններից և այլ կազմակերպություններից, քաղաքացիներից մարզային (տեղական) նշանակության ավտոմոբիլային ճանապարհների վիճակի վերաբերյալ ստացված գրությունները, դիմումները և բողոքները։
22. Սույն կարգի 14-21-րդ կետերում բերված չափանիշների չափման համար, ելնելով տվյալների հասանելիությունից և դրանց հավաքագրման մատչելիությունից, ընդունվում են ստորև ներկայացված ցուցիչները․
1) «Ճանապարհային կապի բարելավում» չափանիշի համար՝ մարզի շահառու բնակչության թիվը․
2) «Տնտեսական արդյունավետություն» չափանիշի համար՝ ներքին շահութաբերության նորման (%) կամ զուտ ներկա արժեքը.
3) «Աղքատության մակարդակը» չափանիշի համար՝ տվյալ մարզում աղքատության մակարդակի ցուցանիշը (%)․
4) «Տարածաշրջանների համաչափ զարգացում» չափանիշի համար՝ տվյալ մարզում «վատ» գնահատված վիճակի ճանապարհների ներկա կշիռը տարածաշրջանի ճանապարհային ցանցում (%)։
5) «Այլընտրանքային ճանապարհ» չափանիշի համար՝ տվյալ բնակավայրին կամ համայնքին կապող այլընտրանքային ճանապարհների առկայությունը
6) «Ճանապարհի ինտենսիվություն» չափանիշի համար՝ տվյալ ճանապարհի կամ ճանապարհահատվածի ինտենսիվությունը։
7) «Հանրային ազդեցություն» չափանիշի համար՝  ստացված գրություններ, դիմումներ և բողոքներ։
23. Որքան մեծ է ցուցիչի արժեքն, այնքան բարձր է գնահատման միավորը։

3. ՃԱՆԱՊԱՐՀՆԵՐԻ ԶԱՐԳԱՑՄԱՆ ԱՌԱՋՆԱՀԵՐԹՈՒԹՅՈՒՆՆԵՐԻ ՈՐՈՇՈՒՄԱՆ ՄԵԹՈԴԱԲԱՆՈՒԹՅՈՒՆԸ
 
24. Սույն կարգի 14-21-րդ կետերում նշված չափանիշների և ցուցիչների համար կիրառվում են պայմանական կշիռներ և միավորների սանդղակ։
25. Միջպետական և հանրապետական նշանակության ճանապարհների զարգացման առաջնահերթությունների որոշման համար կիրառվում է տնտեսական արդյունավետության չափանիշը՝ Ներքին շահութաբերության նորման (EIRR)։ ԲՉՎ շրջանակը ներկայացվում է Աղյուսակ 1-ում։
Աղյուսակ 1
	Գնահատվող չափանիշ
	Ցուցիչ
	Միավորների սանդղակ
	Կշիռ
	Տարբերակներ

	
	
	
	
	Ճանապարհ 1 (սյունակ 3 x սյունակ 4)
	Ճանապարհ 2 (սյունակ 3 x սյունակ 4)
	Ճանապարհ  ո (սյունակ 3 x սյունակ 4)

	1
	2
	3
	4
	5
	6
	7

	Տնտեսական արդյունավետություն
	Ներքին շահութաբերության նորմա (EIRR)
	0.6
	
	
	

	
	>12%
	3
	
	
	
	

	
	10-ից 12%
	2
	
	
	
	

	
	< 10%
	1
	
	
	
	

	Այլընտրանքային ճանապարհը
	Շրջանցիկ ճանապարհի առկայությունը 
	0.1
	
	
	

	
	առկա է
	0
	
	
	
	

	
	առկա չէ
	1
	
	
	
	

	Ճանապարհի ինտենսիվությունը 
	Ծանր բեռնատարների  մեծ ինտեսիվությունը (ավտո/օր) 
	0,2
	
	
	

	
	>7000
	3
	
	
	
	

	
	5000-7000
	2
	
	
	
	

	
	< 5000
	1
	
	
	
	

	Հանրային ազդեցություն
	Ստացված գրություններ, դիմումներ և բողոքներ
	0.1
	
	
	

	
	ԱԺ պատգամավորներ, Վարչապետ
	3
	
	
	
	

	
	Մարզպետ և ՏԻՄ
	2
	
	
	
	

	
	Կազմակերպություններ և քաղաքացիներ
	1
	
	
	
	

	Ընդամենը
	1
	
	
	



26. Մարզային (տեղական) նշանակության ավտոմոբիլային ճանապարհների զարգացման առաջնահերթությունների որոշման ընդհանուր ԲՉՎ շրջանակը ներկայացվում է Աղյուսակ 2-ում։
Աղյուսակ 2
	Գնահատվող չափանիշ
	Ցուցիչ
	Միավորների սանդղակ
	Կշիռ
	Տարբերակներ

	
	
	
	
	Ճանապարհ 1 (սյունակ 3 x սյունակ 4)
	Ճանապարհ 2 (սյունակ 3 x սյունակ 4)
	Ճանապարհ  ո (սյունակ 3 x սյունակ 4)

	1
	2
	3
	4
	5
	6
	7

	Ճանապարհային կապի բարելավում
	Շահառու բնակչության թիվը
	0.2
	
	
	

	
	>5000
	3
	
	
	
	

	
	1000-ից 5000
	2
	
	
	
	

	
	< 1000
	1
	
	
	
	

	Աղքատության մակարդակը
	Աղքատության մակարդակի ցուցանիշը
	0.2
	
	
	

	
	>30%
	3
	
	
	
	

	
	30-ից 20%
	2
	
	
	
	

	
	< 20%
	1
	
	
	
	

	Տարածաշրջանների համաչափ զարգացում
	Մարզում վիճակի «վատ» գնահատական ունեցող մարզային (տեղական) ճանապարհների կշիռը մարզային (տեղական) ճանապարհային ցանցում
	0.2
	
	
	

	
	>40%
	3
	
	
	
	

	
	25-ից 40 %
	2
	
	
	
	

	
	<25%
	1
	
	
	
	

	Այլընտրանքային ճանապարհը
	Շրջանցիկ ճանապարհի առկայությունը 
	0.1
	
	
	

	
	առկա է
	0
	
	
	
	

	
	առկա չէ
	1
	
	
	
	

	Ճանապարհի ինտենսիվությունը 
	Ծանր բեռնատարների  մեծ ինտեսիվությունը (ավտո/օր) 
	0,1
	
	
	

	
	2000-1000
	3
	
	
	
	

	
	1000-200
	2
	
	
	
	

	
	< 200
	1
	
	
	
	

	Հանրային ազդեցություն
	Ստացված գրություններ, դիմումներ և բողոքներ
	0.1
	
	
	

	
	ԱԺ պատգամավորներ, Վարչապետ
	3
	
	
	
	

	
	Մարզպետ և ՏԻՄ
	2
	
	
	
	

	
	Կազմակերպություններ և քաղաքացիներ
	1
	
	
	
	

	Ընդամենը
	1
	
	
	


27. Այն եզակի դեպքերում, երբ տնտեսական արդյունավետության նկատմամբ առկա է համապատասխանության որևէ կոնկրետ նախապայման, ինչպես օրինակ՝ արտաքին աղբյուրներից ֆինանսավորման ծրագրերի իրականացման դեպքում, ապա միայն տվյալ նախապայմանին բավարարող ճանապարհներն են ընդգրկվում ԲՉՎ շրջանակում՝ մյուս չափանիշների նկատմամբ հետագա գնահատման համար։ 
28. Սույն կարգի 27-րդ կետում նշված նախապայմանի կիրառման դեպքում կարող են կիրառվել ԲՉՎ շրջանակի այլ ցուցանիշներ։
29. Ճանապարհների զարգացման առաջնահերթությունները որոշելիս նախընտրությունը տրվում է այն ճանապարհներին, որոնք ստացել են արդյունավետության առավել բարձր կշռված միավորներ:
30. Եթե գնահատվող ճանապարհները կամ դրանց մի մասը ստանում են արդյունավետության հավասար կշռված միավորներ, որը կարող է խոչընդոտել որոշման կայացմանը, ապա․ 
1) անհրաժեշտ է ավելի մանրամասնել միավորների սանդղակը, այսինքն ցուցիչների միջակայքերը պետք է նեղացնել՝ ավելացնելով դրանց թիվը,
2) լրացնել միավորների սանդղակը՝ միջակայքերի թվին համապատասխան թվով միավորներով:

4. ՃԱՆԱՊԱՐՀՆԵՐԻ ԶԱՐԳԱՑՄԱՆ ԱՌԱՋՆԱՀԵՐԹՈՒԹՅՈՒՆՆԵՐԻ ՈՐՈՇՄԱՆ ԸՆԹԱՑԱԿԱՐԳԸ
31. Ճանապարհների զարգացման առաջնահերթությունների նախնական ցանկի կազման նպատակով Նախարարության ճանապարհային ոլորտի քաղաքականության վարչության (այսուհետ՝ վարչություն) կողմից իրականցվում է՝
1) միջպետական և հանրապետական նշանակության ավտոմոբիլային ճանապարհների մասով՝ սույն կարգի 10-րդ կետում նշված Ծրագրի ուսումնասիրություն և միջպետական կամ հանրապետական նշանակության ավտոմոբիլային ճանապարհների վիճակի վերաբերյալ ստացված գրությունների, դիմումների և բողոքների գույքագրում և հաշվառում,
2) մարզային (տեղական) նշանակության ավտոմոբիլային ճանապարհների մասով՝ մարզերի աղքատության մակարդակի տվյալների և մարզերում վիճակի «վատ» գնահատական ունեցող մարզային (տեղական) ճանապարհների վերաբերյալ ցուցանիշների հավաքագրում։
32. Սույն կարգի 31-րդ կետի 2-րդ ենթակետում նշված տեղեկատվությունը ներկայացվում է մարզպետների աշխատակազմերի կողմից։ Մարզային (տեղական) նշանակության ավտոմոբիլային ճանապարհների մասով՝ մարզերում վիճակի «վատ» գնահատական ունեցող մարզային (տեղական) ճանապարհների վերաբերյալ տեղեկատվությունը մարզպետների աշխատակազմերի կողմից ներկայացվում է Ձև 1-ին համապատասխան։
33. Բացի սույն կարգի 31-րդ կետում նշված դեպքերի՝ վարչությունն իրականացնում է նաև Հայաստանի Հանրապետության Ազգային ժողովի պատգամավորների, վարչապետի, փոխվարչապետների և տարածքային կառավարման և ենթակառուցվածքների նախարարի կողմից տրված հանձնարարականներով ճանապարհաշինական աշխատանքներին ենթակա ճանապարհների կամ ճանապարհահատվածների գույքագրում, հաշվառում և ուսումնասիրություն։
34. Սույն կարգի 12-րդ կետով նախատեսված դեպքերում՝ ճանապարհների (ճանապարհահատվածների) մասով համակարգչային HDM-4 տնտեսագիտական վերլուծություն ներկայացնելու համար Նախարարությունը  ճանապարհների ուսումնասիրությունների և հետազոտությունների վերլուծություն իրականացնող կազմակերպությունից կամ մարմնից տեղեկատվությունը պետք է ստանա մինչև առաջնահերթությունների նախնական ցանկի կազմելը։
35. Վարչությունը սույն կարգին համապատասխան իրականացնում է բազմաչափանիշային վերլուծություն և մինչև տվյալ տարվա ապրիլի 10-ը վելուծության արդյունքները համապատասխան հիմնավորումներով և տվյալ տարվան հաջորդող տարվա ճանապարհների զարգացման առաջնահերթությունների նախնական ցանկը և դրան հաջորդող երկու տարվա ճանապարհաշինական աշխատանքներին ենթակա ճանապարհահատվածների ցանկը ներկայացնում է Հայաստանի Հանրապետության տարածքային կառավարման և ենթակառուցվածքների նախարարի հրամանով ստեղծված աշխատանքային խմբին։
36.  Սույն կարգի 31-րդ կետում նշված աշխատանքային խումբը ձևավորվում է Նախարարության, մարզպետների աշխատակազմերի և ճանապարհային ոլորտի կազմակերպության ներկայացուցիչներից։
37.  Աշխատանքային խումբն ուսումնասիրում է սույն կարգի 31-րդ կետում նշված վերլուծության արդյունքները ու ցանկերը և մինչև տվյալ տարվա ապրիլի 30-ը Հայաստանի Հանրապետության տարածքային կառավարման և ենթակառուցվածքների նախարարին ներկայացնում է առաջարկություններ տվյալ տարվան հաջորդող տարվա և և դրան հաջորդող երկու տարվա ճանապարհաշինական աշխատանքների ցանկերի վերավերյալ։
38.  Աշխատանքնային խմբի կողմից ներկայացված առաջարկությունների հիման վրա վարչությունը վերանայում է ճանապարհաշինական աշխատանքներին ենթակա ճանապարհահատվածների առաջնահերթությունների ցանկերը և մինչև տվյալ տարվա մայիսի 15-ը ներկայացնում է Հայաստանի Հանրապետության տարածքային կառավարման և ենթակառուցվածքների նախարարի հաստատմանը։
39. Որոշ դեպքերում պետության և հասարակության անվտանգության ապահովմանը, արտակարգ իրավիճակների հաղթահարմանը ուղղված կամ պետության գերակա այլ շահերից բխող ճանապարհահատվածների զարգացման առաջնահերթությունները կարող են վերանայվել միայն Հայաստանի Հանրապետության վարչապետի և տարածքային կառավարման և ենթակառուցվածքների նախարարի համապատասխան հանձնարարականների հիման վրա։ Սույն կետում նշված ճանապարհահատվածների ծավալը չի կարող գերազանցել տվյալ տարվան հաջորդող տարվա ճանապարհների զարգացման առաջնահերթությունների ցանկի 10%-ը։



Ձև N 1

	Հ/Հ
	 ճանապարհի անվանումը (ՀՀ կառավարության 13.02.2014թ. N 265-Ն որոշմամբ հաստատված անվանացանկին համապատասխան)
	Պիկետը                                           (ճանապարհա հատվածի սկիզբը և ավարտը՝ կիլոմետրային ճշտությամբ)
	Այլընտրանքային ճանապարհի առկայությունը (նշել անվանումը)
	Ճանապարհահատվածի վիճակը վերաբերյալ տվյալներ (սարքավորումների կիրառմամբ և ակնադիտական եղանակով)
	Ճանապարհահատվածից օգտվող բնակչության ներկայիս թվաքանակը
	Ճանապարհահատվածից օգտվող շահառուների թիվը
	Ճանապարհահատվածի օտարման շերտում առկա հաղորդակցության  ենթակառուցվածքների (գազ, հոսանք, ջրագիծ, կոյուղագիծ, կապի մալուխներ և այլն) ներկայիս վիճակի և ճանապարհահատվածի վերականգնմանը հնարավոր խոչընդոտ հանդիսացող հանգամանքներ

	
	
	
	
	տեխնիկական      կարգը
	ծածկի տեսակը
	փոսայնու թյան, ճաքայնության, մաշվածության հանրագումարը (մ2)   
	տրանսպորտային միջոցների ինտենսիվ ությունը (մեքենա/օր) 
	երթևեկամասի առկա լայնու թյունը  (մ)   
	բնակավայրի միջով անցնող հատվածի երկարությունը (կմ) 
	համայնք
	բնակավայր
	համայնք
	բնակավայր

